
«Plan Orokorraren
karpeta ez dugu ireki» 

Etxebizitza irtenbidea behar dela
dio, gazteak herrian geratzeko 3

Aneli Urbieta• Larraulgo alkatea

«Ez da gehiengoa baliatuko 
5. edukiontzia inposatzeko» 

«Gehien harritu» duena oposizioaren
konpromiso eta lanerako gogoa da 3

Iban Agirre • Amasa-Villabonako alkatea

«Dantzan gozatu behar da,
bikotearekin gozatzen ez 

baduzu, guztia galduta duzu»
Euskal Herriko 39. dantza txapeldun izendatuak izan dira Seguran,
Basterretxearen oroigarria jaso eta Villabonan egongo da urtebetez 2

Lierni Kamio eta Iker Sanz Euskal Herriko 39. dantza txapeldunak

Kepa Jauregi eta Iker Otaño TAKE-Aralak Kirolak

«Klubaren erritmo
berean hazi da
emakumeen harrobia»
Emakumezkoen senior mailako entrenatzaileak pozik daude
«trantsizio» urteak igarota, taldea klubean finkatzen ari delako 6-7

Ostegunetan hasi da elkartzen Alegiako argazkizale taldea. I. GARCIA LANDA

BADUTE ALEGIAKO
ARGAZKIZALEEK
ELKARTZEKO GUNEA 
Estenopeika kamerari buruzko ikastaroak hasiera
emango dio Alegiako argazkizale taldeari 5

ALOKAGAI

Harategia: Idiazabalen harategia
dago, alokagai, bezero on eta jato-

Iragarki laburrak

rrekin, gainera. Harategia alokatze-
ko interesa duen edonork dei deza-
la honako telefono zenbakira: 667
74 87 46.

Lierni Kamio eta Iker Sanz • Euskal Herriko 39. dantza txapeldunak

«Irabaztea burua altxatzeko eta ‘balio
dugu’ esateko modu bat izan da»

Larunbatean, dantzari askoren ametsa
ukitu eta eskuetan hartu zuten, Euskal
Herriko 39. dantza txapelketa irabaziz

ITZEA URKIZU AMASA-VILLABONA

Jendeak kalean geratzen ditu, orain-
dik, zorionak emateko. Oinkari dantza
taldeko gaztetxoek, berriz, miresme-
naren dizdiraz begiratzen diete, ikas-
tolako ganbaran, argazkiak ateratzen
ari direla. Nestor Basterretxearen
oroigarriak Lierni Kamio (Villabona,
1995) eta Iker Sanzen (Lezo, 1994)
izenak ere zizelkatuta izango ditu, au-
rrerantzean, eta eskulturak Amasa-
Villabonako udaletxea izango du ater-
pe, hurrengo urtera arte. 
Zer da zuentzat Segurako txapelke-

ta irabaztea? Ametsa? 

Iker Sanz: ETBn txapelketari buruzko
dokumental bat eskaini zuten, eta,
han Joxe Juan Ugaldek esaten zuen
bezala, dantza munduan Segurako
txapelketa irabaztea, futbolean
Championsa irabaztearen pareko da.
Beraz, guretzat horixe da, dantzan es-
kuratu daitekeen lorpen handiena. 
Lierni Kamio: Bai, niretzat ere bai.
Dantza Suelto txapelketetan handie-
na da Segurakoa, gorena, eta hori ira-
baztea, guretzat, lor dezakegun han-
diena da. 
Urteak daramatzazue bikote mo-

duan dantzan, baina, nolatan hasi

zineten? 

I. S.: Ni Oinkarin hasi nintzen, duela
zortzi urte. Lehenago beste bikote ba-

tekin aritzen nintzen, eta hemen Lier-
ni ezagutu nuen. Gero eta konplizitate
handiagoa sortzen joan zen bion arte-
an, eta dantzarako gogoa ere bai.
Nola lortzen da konplizitate hori? 

L. K.: Ordu asko pasatzen ditugu elka-
rrekin, eta beste erremediorik ez da
geratzen! Berarekin harreman ona
izatea ezinbestekoa da, bestela, biko-
tea hautsi egiten da. Dantzan goza-
tzera joan behar da, hori da garrantzi-
tsuena, eta zure bikotearekin goza-
tzen ez baduzu, guztia galduta duzula
uste dut. Beraz, denbora da horreta-
rako sekretua. 
Duela bi urte hirugarren postua, eta

iaz laugarrena. Aurtengo helburua

arantza kentzea zen, edo aurreikus-

pen zehatzik gabe joan zineten? 

I. S.: Gu irabaztera joaten gara beti.
Baina, egia da, aurten Segurara beste
pentsamolde batekin gindoazela,
udako azken txapelketetan behera-
kada egin baikenuen. Horregatik, ar-
gazkietan ikusten den bezala, sorpre-
sa handia hartu genuen emaitza eza-
gutzerakoan. Egia esan, ez genuen
espero txapelketa honetan hain gora
iristerik. 
Poza ere handiagoa, beraz? 

L. K.: Bai. Ikerrek esan duen moduan,
gu gurea egitera joan gara, ahalik eta
ondoen. Irabaztea burua altxatzeko
eta «balio dugu» esateko modu bat

izan da, elkarrekin dantzan darama-
tzagun sei urteok zerbaitetarako balio
izan digutela ikusteko; aurrera egite-
ko indarra eman digu. 
Jende askok ez du imajinatzen dan-

tzari batek Segurako txapelketa

irabazteko zenbaterainoko presta-

kuntza behar duen.

I. S.: Nik uste dut ezin direla kontatu
sartzen ditugun ordu guztiak. Batetik,
bakoitzak bere dantza taldeko entse-
gu orduak ditu, eta txapelketarako or-
duak hortik kanpokoak dira. Beraz,
astean ahalik eta entsegu ordu
gehien egiten saiatzen gara, maila ho-
rretara iristeko. Esfortzu fisiko handia
eskatzen du sueltoan aritzeak, eta
hori ikusten da ETBk dantzatu ondo-
ren egiten dizkigun elkarrizketetan.
Lehen konplizitateaz aritu zarete.

Zer da zailena?

L. K.: Txapelketetan, urduritasunak
jan egiten nau, eta hori gogorra izan
da niretzat. Horregatik, emanaldi bat
dela pentsatzen saiatzen naiz, eta go-
zatzera atera behar dudala. Aurten,
Segurako txapelketarekin horixe ikasi
dut, hain zuzen: pentsamolde horre-
kin oholtzara ateraz gero irabazi egi-
ten duzula. Uste dut lortu dudala ur-
duritasun horri aurre egitea, beraz. 
I. S.: Dantzan gozatzen duzunean,
zure dantza punturik onena ateratzen
da. Alegia, atzoko entseguan teknika
gehiago landu izanak, ez du esan
nahi gaur teknikoki dantza hobeto
egingo dudanik. Dantza barrutik ate-
ratzen zaizunean, kanpotik nabari-
tzen da. 
L. K.: Hori da, garrantzitsua da hori
ere publikoari transmititzea. 
Momentuko urduritasunaz gain,

txapelketaren aurreko asteetan

presio psikologikorik izan duzue? 

I. S.: Bikotearekin lasai egotea da
onena, nire ustez. Nik, adibidez, beti
esaten dut, Segurako txapelketaren
egunean etxetik alde egiten dudala,
nire ama ni baino okerrago egoten da
eta. Mendira joaten naiz, txakurrare-
kin, eta lasai joaten saiatzen naiz. 
Puntuazioei begira jarrita, lehen

hiru postuetarako lehia estua izan

zen larunbatean. Nola ikusi zenituz-

ten zuen lehiakideak?

I. S.: Zazpigarren lekuan aritu gine-
nez, ordura arteko bikoteak ez nituen

dantzan ikusi. Eta, hain justu, lehen
postuetan sailkatu ziren bikoteak
gure aurretik aritu ziren. Beraz, bene-
tan ez dakigu dantza nola egin zuten.
Egia esan, gogoz naiz bideoa ikuste-
ko. 
L. K.: Nik Ikerri esaten nion: «Dagoen
mailarekin, ez dut ikusi ere egin nahi
gainontzekoek zer egiten duten, urdu-
riago jarriko naiz eta». Beraz, gure
dantza errepasatzen aritu ginen atze-
an. 
Oreka hori ona da dantza txapelke-

tentzat?

L. K.: Bai. batez ere norberak irabaz-
ten duenean, garaipen horrek balio
handiagoa baitu. Ez duzu erraztasu-
nez irabazi, beraz, sariak motibazio
handiagoa sortzen dizu. Bikote batek
erraz irabazteak ez du graziarik, eta
oreka horrek jartzen du saltsa, bai gu-
retzat, eta baita publikoarentzat ere. 

I. S.: Era berean, lehiakideek maila
ona emateak, eta zailtasun hori izate-
ak, norbere buruari beste diziplina
bat ezartzeko ere balio du. 
Zuen garaipen urtea berezia izan

da, lehen aldiz bost herrialde ordez-

katuta egon direlako txapelketan.

Zein iritzi duzue estilo aniztasun ho-

rren inguruan?

I. S.: Hori onura bat da txapelketaren-
tzat, beti bikote gipuzkoarrak eta biz-
kaitar gutxi batzuk ikusteak monoto-
nia sortzen baitu. Euskal Herriko txa-
pelketa da, Euskal Herri osoak parte
hartu behar du, eta ea hurrengo urte-
an bikote gehiago animatzen diren. 
Euskal Herritik, Tolosaldera. Zazpi

dantzari parte hartzekoak zineten,

azkenean bost aritu zineten arren.

Dantza bizirik ikusten duzu eskual-

dean, Lierni?

L. K.: Bai. Eskualdean dantza talde
asko daude, eta talde horietatik zazpi
dantzarik Segurako txapelketan ize-
na ematea nabarmena iruditzen zait.
Gainera, gu ikusita ere jendea anima-
tuko dela uste dut. Eta, nahiz eta tele-
bistan ez atera, txapelketatik kanpo
ere dantzari asko aritzen da Tolosal-
dean, gu bezalaxe. 
Txapelketen denboraldia amaitu

da, datorren udaberrira arte. Berriro

entseguei ekiteko gogoa berpiztu

dizue garaipenak?

L. K.: Balio izan digu aurrera begira
gehiago saiatzeko, entseguetan moti-
bazio handiago bat izateko. 
I. S.: Orain hilabetetxo bat hartuko
dugu, txapelketetako entseguetan
oporrak egiteko. Taldeko entsegue-
tan jarraituko dugu, beraz, espero
dugu forma gehiegi ez galtzea. Beste-
ak ere hasiko dira entseguetan, eta ez
dugu atzean geratu nahi! 

ITZEA URKIZU

Ezin dira
kontatu sartzen

ditugun orduak (...) eta
esfortzu fisiko handia
eskatzen du sueltoak»

LIERNI KAMIO ETA IKER SANZ



Amasa-Villabonan, seina zinegotzi eskuratu zituen EAJk eta EH Bilduk maiatzeko udal hauteskundeetan. Boto
gehien lortu zituen alderdi jeltzaleak, eta beraz, Iban Agirre da ekainetik herriko alkate. Herritarrez osatutako

zerrendan aurkeztu zuen bere burua, berriz, Aneli Urbietak. Lehen aldia du udalean eta ilusioz hartu du ardura.

Aneli Urbieta • Larraulgo alkatea

«Ez dugu inbertsio handiak
egiteko tarterik izaten»

Herrian talde asko dabiltza lanean eta horien arteko koordinazioa
bultzatu nahiko lukete udal taldetik

JON MIRANDA LARRAUL

Herritarrek zerrenda bakarra aur-
keztu dute, aurten, udal hauteskun-
deetan. Zerrendaburu izan da Aneli
Urbieta (Larraul, 1992). Herriaren
alde lan egiteko konpromisoak bul-
tzatu du kargua hartzera.
Zer moduzkoa izan duzue legealdi

hasiera?

Oraintxe ari gara martxa hartzen.
Lehenengo hilabeteak udaletxea-
ren egoeraz jabetzeko erabili ditu-
gu; abuztuan jai egin genuen eta
irailetik aurrera hasi gara, pilak kar-
gatuta, lanean.
Lehen aldiz alderdi sozialistako

kide bat izango duzue udaletxean.

Hasieran bagenuen beldur pixka
bat. Larraulen ez du inoiz alderdi ho-
rrek ordezkaririk izan. Lanean hasi
garenean, ordea, laguntzeko prest
agertu zaigu. Ohiko bilkuretara
agertzen da eta aurretik biltzen gara
berekin gaien inguruko azalpenak
emateko. Oraingoz, balorazio ona
egiten dugu.
Zuen aldetik, nola osatu zenuten

herritarren hautagaitza?

Aurreko legealdian bi talde zeuden
eta ikusi genuen segitzeko asmorik
ez zutela. Udalean aritzeko taldea
aukeratzeko sistema erabakitzeko
herri bilera bat deitu zen. Astebete-
ko epea jarri genuen boluntarioak

dagokion karpeta oraindik ez dugu
zabaldu eta ez dakigu noizko egon
daitekeen prest.
Etxebizitza berriak egiteko beha-

rra ikusten al duzue?

245 biztanle inguru bizi gara, gaur
egun. Larraulek gazte dezente dauz-
ka eta hemendik urte batzuetara
beharra sortuko da. Gazte horiek

aurkezteko eta igande batean uda-
letxea zabaldu zen herritarrek boz-
katu zezaten. Zazpi izeneko zerren-
da bat proposatu behar zuen herri-
tar bakoitzak. Hamabost izen
bozkatuenak bildu eta bilerak egi-
ten hasi ginen. Laguntzeko prest
bai, baina ardura ez zuen inork har-
tu nahi. Azkenean, ni animatu nin-
tzen alkate kargua hartzera.
Ba al dago udal taldean esperien-

tzia duenik?

Gotzon Jauregi da aurretik udalean
egon den bakarra. Berak du espe-
rientziarik gehien. Egia da, aurreko
alkateak, Xabier Mujikak, laguntza
eskaini digula eta behar bezainbes-
teko azalpenak eman dizkigula uda-
letxeko jardunaz.
Plan Orokorra berritzeko zeregina

duzue zuek.

Besteek egin duten lanari segida
ematea dagokigu. Plan Orokorrari

herrian geratzea nahi bada, beha-
rrezkoak izango dira etxebizitza be-
rriak. Plan Orokorrean zehaztu be-
harko dugu, non, noiz eta zein bal-
dintzatan egin.
Hirigintza zerbitzua jarri duzue

martxan aurten. Zergatik?

Aurreko legealditik datorren ekime-
na da, guk, orain gauzatu ahal izan

Aneli Urbieta, udaletxeko bilkura aretoan. JON MIRANDA

duguna. Herri hauetan obra txikiek
gerra handia ematen dute eta horre-
lako zerbitzu bat baliagarria da etxe-
an zerbait moldatu nahi duenaren-
tzat eta baita guretzat ere. Teknikoa
astelehenetan izaten da udaletxean
zalantza guztiak argitzeko prest.
Zein baimen eskatu behar den gal-
detzen jendea gerturatu da, dagoe-
neko. Dinamika honi eskerrak, orde-
nantza bat ere osatu dugu arlo hori
arautzeko.
Herri giroa sustatzeko zein egitas-

mo dauzkazue?

Herri giroa ezin da behartu, berez
sortzen den gauza bat baita. Talde
indartsuak daude Larraulen: guraso
taldea, Dina 7, udaletxeko taldea,
kultur taldea... Denak koordinatu
eta uztartuko bagina, ziur nago gi-
roa sustatuko litzatekeela. Guk aha-
legina egingo dugu horretan. 
Inbertsio handiak egiteko modu-

rik ba al duzue udalean?

Guk ibiltzen ditugun aurrekontuek
ez digute inbertsio handiak egiteko
tarterik ematen. Proiektuak baditu-
gu esku artean baina pixkanaka jo
nahi genuke, zuhurtziaz. Bestalde,
berriki gertatu zaigun bezala, luizi
batek herriko bide bat mozten badu,
hori konpontzeak dakarren gastuak
hankaz gora jartzen ditu aurrekon-
tuak. Eskuak nahiko lotuak dauzka-
gu.

Alegialdea Villabona-Aiztondo

Iban Agirre • Amasa-Villabonako alkatea

«Bosgarren edukiontzia da
adostasunerako oinarria»

EAJk gehiengorik ez duenez, adostasunetara iritsi behar du oposizioko
alderdiekin eta haiekin dagoen lanerako giroa nabarmendu du alkateak

JON MIRANDA AMASA-VILLABONA

Lehen hilabeteak gogorrak izan dire-
la aitortu du Iban Agirrek (Villabona,
1978). Informazio ugari jaso du, bai-
na pixkanaka neurria hartu eta koka-
tzen ari dela dio. Datozen lau urtee-
tarako proiektuen inguruan aritu da.
Behin barruan zaudela, nola ikus-

ten duzu udaletxean egiten den

lana?

Egia esan gai asko jorratzea toka-
tzen zaigu. Kanpotik ez da ikusten
hainbesteko lana dagoenik. Aurre-
neko hilabeteetan informazio asko
jaso dugu baina martxa hartuta
dugu, dagoeneko, eta proiektuak
aurrera ateratzeko prest gaude.
Nola antolatzen zarete udal gober-

nuan?

Ni liberatuta nago eta nirekin batera
nire idazkaria. Beste zinegotzi bat,
lanaldi erdiz liberatzea pentsatzen
ari gara. Aurreko legealdian horrela
antolatzen ziren eta guk ere segur
aski bide berari helduko diogu.
Zer moduzko harremana duzue

oposizioko alderdiekin?

Hori da gehien harritu nauen gauze-
tako bat. Udal barruan hartu eman
ona dugu. Uste nuen zailagoa izan-
go zela akordioetara iristea, baina
ez da horrela gertatu. Gustura nago
oposizioko alderdiek agertzen du-

tak ekarriko lukeen gastuaren ingu-
ruan galdetu diogu mankomunitate-
ari. Eskaera irailean egin genuen
eta zain gaude. Data zehatzik ezin
dizut esan, oraindik.
Herrian gai honen inguruko galde-

keta egiteko asmoa duzue?

Nik hor zalantza daukat. Akordio ba-

ten konpromiso eta lanerako gogoa-
rekin.
Hiri hondakinen bilketa sistema al-

datuko duzue?

Iruditzen zaigu, bosgarren edukion-
tzia garbiagoa eta ekonomikoagoa
dela. Sistema aldatzeko asmotan
gaude eta alderdi sozialistako zine-
gotzia ere gurekin bat dator. Hala
ere, ez genuke gehiengo hori baliatu
nahi sistema inposatzeko. EH Bildu-
rekin ere kontsultatu nahi genuke
eta adostasunetara iritsi.
Zeinek beharko luke izan adosta-

sunerako oinarria?

Bosgarren edukiontzia izango da
adostasunerako oinarria. Gero edu-
kiontzi horri txipa jarri edo zein bal-
dintza ezarri adostu nahi genuke.
Zain gaude, EH Bilduk bere militan-
tziarekin kontsultatu behar duela
esan baitigu. Momentuz guk aldake-

tera iritsiz gero ez litzateke galdeke-
tarik egin beharko. Baina, bestalde,
hartutako erabakia berresteko mo-
dua izan daiteke. Ea beste alderdiek
zer esaten duten...
Noizko bukatuko dira uholdeak

ekiditeko lanak?

Lan horiek ondo doaz. Hamar hila-

beteko epea jarri zuten obrak buka-
tzeko, beraz, ekainerako amaituta
egotea espero dugu. Guri dagokigu-
nez, ibaia ateratzen zen gunea ba-
bestua geratuko litzateke. Hala ere,
uholdeak erabat ekiditeko hiruga-
rren fase bat dago zintzilik.
Dirudienez, Larrea parkea estal-

tzeko egitasmoan ez zaudete

ados, EAJ eta EH Bildu...

Gu Larrea parkea estaltzearen alde-
koak gara. Estalkiaren beraren gas-
tua bakarrik zegoen aurreikusia,
50.000 euro inguru. Proiektu guztia
gauzatzeak, ordea, 200.000 euro
baino gehiagoko gastua ekarriko
luke. Orain, ez dugu hainbeste diru
eta hurrengo urteko aurrekontuetan
bideratu nahi genuke gaia. Ikusiko
dugu ea egitasmoaren gastua behe-
ratzea dagoen.
Zein beste egitasmo dauzkazue

aurreikusita?

Arroako biztanleekin hitzarmena
egin nahi dugu eta plazako lurzorua
konpondu nahiko genuke. Itoteak
dauzkate garajeetan eta hori kon-
pontzeko gastuaren zati bat bizila-
gunek eta beste bat guk estaliko
dugu. Larrea inguruan ere, okinde-
giaren atzean, auto pilaketak gerta-
tzen dira eta bizilagunekin hitzarme-
na sinatzekotan gaude arazo horri
irtenbidea emateko.

Iban Agirre, udaletxeko balkoian. JON MIRANDA



Auzoko egitasmoaren aurkezpenaren ondoren, astero izango dute hitzordua Auzokon parte hartu nahi dutenek. ATARIA

MAIER UGARTEMENDIA IBARRA

«Herritarrak, aniztasuna eta euska-
ra» oinarri dituen Auzoko egitasmoa
martxan jarriko da bigarren urtez
Ibarran. Izan ere, iaz programak izan
zuen «arrakasta» ikusita, udalak
aurten ere egitasmoarekin jarrai-
tzea erabaki du. Pasa den astean
egitasmoaren aurkezpena egin on-
doren, hurrengo hitzordua gaur, as-
teazkena, 19:00etan, Ibarrako kul-
tur etxean izango da.

Ibarrako Gizarte Zerbitzuetatik ja-
kinarazi dute jatorri ezberdinetako
herritarrak elkarrekin harremane-
tan jarri nahi dituela egitasmoak:
«Herrira iritsi berriek edota euskara-
tik urrun bizi direnek, euskal hiztu-
nen eskutik euskarara gerturatzea
du helburu nagusia, horretarako

gure herriko hizkuntza aniztasuna
ezagutarazi eta jatorri ezberdineta-
ko herritarrak harremanetan jarriz».

Guzti horretarako astean behin
bilduko da Auzokon parte hartzen
duen herritar taldea kultur etxean,
ordu eta erdiz. Eta dinamika ezber-
dinen bidez euskarazko oinarrizko
hitzak ikasi eta elkar ezagutuko
dute. 

Herritar guztiei «zabalik» dagoen
taldea da: «Euskarara gerturatu
nahi dutenak eta horiei bidean la-
guntzeko prest daudenak». Hau da,
auzokideak eta auzotarrak behar di-
tuzte talde honetan. Auzotarrak eus-
karatik hurbil bizi diren pertsonak
dira, eta auzokideak euskaratik
urrun bizi direnak. Horregatik, gizar-
te zerbitzuetatik argi utzi nahi izan
dute ez dabiltzala etorkinen bila soi-
lik, «herritar guztiak onartzen ditugu
gure artean».

Herritar bakoitzaren sorterriak,
sustraiak eta ohiturak «ezagutu eta
errespetatuko» dira egitasmoan gi-
zarte zerbitzuetatik azaldu dutenez,

Herritarrak eta aniztasuna
lotuko ditu euskarak Auzoko
egitasmoaren bidez

Gaur, 19:00etan,
kultur etxean, bilera
izango da egitasmoa
martxan jartzeko

eta euskaratik «urrun» bizi diren he-
rritarrei «aukera emango zaie guga-
na gerturatzeko». Izan ere, gizarte
zerbitzuetatik azaldu dutenez, eus-
kara tresna «oso garrantzitsua» izan
daiteke «integraziorako».

Egitasmoaren sorrera

Auzoko egitasmoa Uemak eta Eus-
kaltzaleen Topaguneak euskaratik
urrun bizi diren herritarrak euskara
hurbiltzeko kezkatik sortu zuten:
«Nola lor dezakegu euskaratik urrun
bizi diren herritarrak euskarara hur-
biltzea?».

Aipatu bezala, aniztasuna oinarri
du egitasmo honek eta horregatik
Aniztasunean, elkarbizitza euska-
raz! da beraien leloa. Jada aipatuta-
koaren haritik, eta laburbilduta hiru
dira egitasmoaren helburu nagu-
siak: «Euskaratik urrun daudenak
euskarara hurbiltzea; herritarrak
herriko hizkuntza aniztasunaren
jabe egitea; eta euskara komunika-
zio eta kohesio hizkuntza gisa pro-
posatzea».

M. UGARTEMENDIA IBARRA

Duela lau urte auzokideak elkartze-
ko helburuarekin sortu zen Azku
eguna, eta aurtengoan ere ez du hu-
tsik egingo zitak; nahiz eta hilabete
inguruko aurrerapenarekin dato-
rren. 

Auzotarrak aritzen dira antola-
kuntza lanetan, eta aurten ere egun
osoko egitaraua prestatu dute. Gai-
nera, egun horretarako auzoko bal-

koiak berde kolorez apaintzeko deia
egin dute. 

Antolatzaileek emandako oharrei
dagokienez, aipatu bazkarirako
txartelak auzoan kokatuta dagoen
Erre Berri okindegian daudela sal-
gai. Hamar euroren truke helduenak
eta lau euroren truke umeenak.

Bazkarian paella, ogia, edaria, ka-
fea, postrea eta txupitoa sartzen da.
Hala ere, norberak bere platerak,
mahai tresnak eta edalontziak era-
man behar ditu.

Azkenik, aipatu aurten ere astoa
aukeratu dutela jaia iragartzeko kar-
teleko irudi moduan. Auzoan Azkue
baserrian dagoen astoa arrantzaka
entzuten dute eta ikur bilakatu da.

Azkue auzoko herritarrak
bilduko ditu beste urte
batez Azku egunak

Larunbatean egun
osoko egitarauarekin
ospatuko dute
laugarren urtez eguna

Ibarraldea

Auzoko ikurra astoa da. ATARIA

URRIAK 24, LARUNBATA

11:00. Diana auzoko musikariekin. 
11:10. Pintxo potea eta toka.
12:00. Txupinazoa. Ondoren, hau-
rrentzako jolasak.
12:30. Aperitif musikatua.
14:00. Bazkaria.
16:00. Bingoa.
18:00. Kontzertua: Ibon eta Josu
dbhamalau.
20:30. Jai bukaera eta garbiketa
auzolanean.

IV. Azku eguna

IMANOL GARCIA LANDA  ALEGIA

Aspaldidanik dago Alegian argazki-
zaleen talde bat, baina orain bultza-
da berri bat eman nahi diote. «Azken
urteetan egin duen lana argazki za-
harrekin urteroko egutegia atera-
tzea izan da», azaldu du Ibon Azpili-
kuetak, taldea berriro dinamizatzen
hasi denak. «Buruari buelta batzuk
emanez, asmoa nuen afizio hori za-
baltzeko eta hainbat ekintza egite-
ko. Elkartu ginen batzuk, gauza ba-
tzuk egiteko gogoz geundenak, eta
hasi gara biltzen. Aitzakia horrekin
hasi gara estenopeika edo ingele-
sez pinhole izeneko kameraren
ikastaroarekin».

Estenopeika kamerarena izango
da aurreneko ikastaroa, eta ostegu-
nero kultur etxean biltzeko ohitura
hartu dute, bai ikastaroa lantzen jo-
ateko, eta baita bestelako ekime-
nak antolatzeko ere: ikastaroak,
erakusketak, bideo emanaldiak,
film bat argazkilaritzarekin lotuta,
lehiaketa... 18:00etan hasita eta
19:00ak edo 19:30ak arte izango
dira bertan. Nahi duen guztientzat
irekita dagoela azaldu du Azpilikue-
tak: «Herrikoentzat zein kanpota-
rrentzat zabalik dago, argazkilaritza
gustatzen zaionari eta ikasteko go-
goz dagoenari».

Estenopeika kamera «gauza oso
sinplea» dela esan du Azpilikuetak.
«Hoberena ikustea da. Edozein kaxa
hartu behar da, baldintza batzuk be-
har dituena, neurri batzuk, zulo txiki
bat duena txapa batean, 0,4 edo
0,5 milimetrokoa, eta barruan beltz
matez margotuta. Gero argazki pa-
pera jarri behar da, eta horrekin jo-
lastu, zuloak zenbat denboran egon
behar duen zabalik ikusiz». Ondo-

ren, argazki paperean lortutakoa
errebelatzen ikasiko dute. «Argazki
benetan txukuna ateratzen da. Sin-
pleena izan daitekeen kamera bate-

Alegiako argazkizale taldea
berriro jarri da martxan 
Estenopeika kamerari
buruzko ikastaroarekin
hasi dira; ostegunero
elkartuko dira

Aurreko ostegunean hasi ziren elkartzen argazkizale elkartekoak. I.G.L.

kin, zapata kaxa bat edo Cola Cao
pote batekin, argazki oso txukunak
atera daitezke». 

Ikastaroa eginez, eskuan argazki

askorekin aterako direla dio Azpili-
kuetak. Aspaldidanik zuen esteno-
peikari buruz gehiago jakiteko go-
goa eta Andoainen izan zuen horre-
tarako aukera. «Oso esperientzia
polita izan da. Gero han bertan es-
kolako ikasleei erakutsi ahal izan
nien, eta orain argazkizale taldeare-
kin hasteko ekimen polita zen, eta
aurrera egin dugu». 

Aurrera begira badituzte taldean
zenbait ideia gehiago, «horietako
zenbait berritzaileak, baina ez ditu-
gu orain azalduko», tartean pelikula
bat ematearena, beste ikastaroren
bat teknika berriekin, hitzaldiren
bat, erakusketaren bat herritarrek
egindako argazkiekin... 

Gaur egun argazkiak ateratzea
«erraza» dela dio Azpilikuetak. «Ga-
rai batean garestiagoa zen, adibidez
argazki bat ondo atera zitzaizun ala
ez jakitea. Gaur egun gaizki atera
bada, errepikatzea errazagoa eta
merkeagoa da». Halere, horrek bes-
te joera bat ekartzen duela dio:
«Gero eta argazki gutxiago erakus-
ten dira. Eta nire ustez, argazkilari-
tzaren zikloa bukatzen da argazki
hori beste batek ikusten duenean,
eta gaur egun hori ez da gertatzen».

Hori horrela, Azpilikuetak jorra-
tzeko dagoen bide bat ikusten du:
«Nola lortu, adibidez, herrian egiten
diren argazkiak erakustea. Herriko
festetan, esaterako, ateratzen dira
dantzariak, norbait abesten, beste
ekitaldi batzuk, baina gero galdu
egiten dira argazki horiek. Atera or-
duko galduta daude, ez dira beste
bati erakusten. Hor falta da hari bat,
ez dakit nola, zikloa ondo borobiltze-
ko argazkia norbaiti erakutsiz». Fal-
tan botatzen du herriari begira, bai-
na baita etxe barruan ere: «Oso gu-
txik ateratzen dituzte gero paperera
edo album batera egindako argaz-
kiak. Gero eta argazki gehiago egi-
ten dira, baina gero eta gutxiago
ikusten dira. Galtzen ari den gauza
bat da».

Euskara Plus
egitasmo
berritzailea abian
jarriko dute 

ERREDAKZIOA

Euskarak lan merkatuan duen pre-
sentzia indartzeko, eta lan mun-
duan euskaraz komunikatzeko gai-
tasuna areagotzeko, Euskara Plus
egitasmoa jarriko da martxan Ale-
gian, Iruran eta Villabonan. Banaiz
Bagara elkartearen eskutik egingo
da, Tolosako Udalaren eta Tolosal-
dea Garatzenen laguntzarekin.

Egitasmoa beren lan ingurunean
euskara erabiltzera ohituta ez dau-
denei zuzendua dago; bertakoak
izan eta euskaraz jakin arren erabili
ohi ez dutenei, eta kanpotik etorri
eta euskaraz ezer gutxi dakitenei. Bi
helburu nagusi ditu: batetik, langile-
en eta lan bila dabiltzanen komuni-
kazio gaitasunak hobetzea, eta bes-
tetik, enplegatzaile euskaldunei
euskara erabiltzeko gaitasuna eta
kontzientziazioa duten langileak es-
kaintzea. Hogei orduko iraupeneko
ikastaro trinkoak egingo dira. Izena
emateko epea urriaren 30a artekoa
da. Ikastaroak doakoak dira, eta ize-
na Alegia, Irura eta Villabonako uda-
letan zein Tolosaldea Garatzenen
eman daiteke.

Pierola upategira
joateko bidaia

IKAZTEGIETA. Herrigintza elkarteak
bidaia antolatu du Arabako Errioxa-
ko Pierola upategira. Bidaia urriaren
31n egingo da, eta bazkariak 40
euro balio ditu. Izena emateko epea
hilaren 25ean bukatzen da. 

Odola emateko
aukera, ostiralean

AMEZKETA. Odol ateratzeak egingo
dira ostiralean, hilak 23, kultur etxe-
ko aretoan. 18:30etik 20:30era
izango da aukera horretarako.
Deialdia odol-emaileak direnei zein
egin nahi direnei egin diete.

Estenopeika kamerarekin ateratako bi argazki. IBON AZPILIKUETA



Kepa Jauregi eta Iker Otaño • TAKE-Aralar Kirolak taldeko entrenatzaileak

«Jokatzeko era aldatu eta
dibertigarriagoa izan daitekeen

zerbaiten alde egin dugu apustu»

Larunbatean Atletico San Sebastiani 41-30 irabazi ostean, 
bi garaipen eta porrot bakarrarekin da TAKE-Aralar Kirolak taldea. 
Taldeak hobetzeko aukera asko dituela uste dute entrenatzaileek.

IGOR AGIRRE TOLOSA

Azken garaipena poltsikoan, pozik
daude senior mailako TAKE-Aralar
Kirolak taldeko entrenatzaile Kepa
Jauregi (Tolosa, 1979) eta Iker Ota-
ño (Tolosa, 1977). Emakumezkoen
lehen taldeak hobetzeko dituenak
gogoan, gonbita egiten diete zale-
tuei etxean jokatzen dituzten parti-
detara azaltzeko, larunbatetan,
14:00etan.
Azken partida hamaika puntuko

aldearekin irabazi duzue. Zer sen-

tsazio duzue?

Kepa Jauregi: Irabazten denean
beti sentsazio gozoa izaten da. Bai-
na azkenean, lana egin beharra da-
goela ikusi dugu. Nahiz eta hamaika
puntuko aldearekin irabaztea emai-
tza ona den, zenbait gauza agerian
utzi zituen partida izan zen. Lanean
jarraitu behar dugu.
Etxeko bi partidak irabazi dituzue

eta kanpoan jokatutako bakarra

galdu.

Iker Otaño: Azkenekoa irabazi dugu
baina hobetzeko asko dugu orain-
dik. Gure aurtengo helburua ez dut
uste emaitzei begirakoa denik,
gehiago da taldean dibertitzea eta
beste dinamika batzuk sortzea. La-
runbateko partidan, ordea, gure zu-
zeneko arerio baten aurka irabazi
genuen. Hasi besterik ez gara egin,
hobetzeko gauza asko dago, baina
lan pila bat dugu eta hobetzeko au-
kera asko dugu. Hala ere, larunbate-
ko partidua irabaztea garrantzitsua
da.

Bigarren partida lehengo urteko
txapeldunaren aurka galdu genuen
eta gure pronostikoetan sartzen zen
hori. Gaur egun behintzat, talde ho-
rietatik urrun gaude oraindik.
Zuzeneko arerioak aipatzean, hel-

buru batzuk badituzuela dirudi.

K.J.: Helburu batzuk noski badau-
dela. Eta gainera, aurreko urteetan
ikusi den bezala, helburu finko bat
markatzen dugunean gehiago lehia-
tzen dugu, eta gehiago zentratzen
gara saskibaloian. Gauzak nahas-
ten hasten direnean gogoa joaten
zaigu, norabidea galtzen dugu. No-
rabide bat izan behar duen taldea
da gurea, horren arabera lan egin
ahal izateko.

Horixe helburuak badaudela, eta
kirol arloan lagundu egiten dute.
Hala ere, ez dira lehen mailan jar-
tzen ditugunak. Azken finean, ema-
kumezkoen proiektua, klub mailan,
gaztea da. Orain, osagaiak badaude
eta bada garaia, zer dagoen jakinda,
hori nola prestatu jakiteko. 

I.O.: Nik uste hori dela kontua, oi-
narri bat egitea. Oker ez banago,
laugarren urtea da senior mailako
emakumezkoen taldea dagoela. Le-
henengo bi urteak trantsiziokoak
izan dira, taldea egiterakoan eta en-
trenatzerakoan zailtasunekin. Gaur
egun, esan dezakegu jokalari kopu-
ru garrantzitsu bat dagoela. Atzetik,
dagoeneko, junior mailakoak bada-

toz. Beste itxura bat dauka, emaku-
mezkoen senior mailako taldea fin-
katzen ari da klub mailan ere. 
Jokalari asko dituzue aurtengo

taldean.

I.O.: Denera hamazazpi-hemezortzi
jokalari ditugu entrenamenduetan.
Fitxa edukiko dutenak gutxiago dira,
posible direnak. Baina bai. 

Azkenean, fitxarik gabe entrena-
tzera etortzen denak meritua du eta
askotan ez gara kontziente beraiek
egoteak zenbat lagundu dezakeen
taldea. Kanpoan ikasten duten lau-
bat jokalari daude eta entrenamen-
du baterako lauzpabost jokalari gu-
txiagorekin kontatzea asko da. Pasa
den urtean junior mailakoei deitzen
genien entrenatzera etortzeko, ba-
tzuetan gu geu ere jartzen ginen jo-
katzen... Kopuru horrek asko lagun-
tzen du entrenatzerako orduan.
Nolako harrobia dauka TAKE-k

emakumezkoetan?

K.J.: Maila guztietan talderen bat
dago. Mutilen taldeekin alderatzen

badugu, talde kopuru urriagoa da
baina azkenean, maila guztietan ha-
mar eta hamabost neska artean
daude saskibaloian jolasten. Harro-
bia osasuntsu dago. Urtetik urtera
kalitate gehiago dago eta entrena-
tzaileak ere duela urte batzuk baino
prestatuago daude. Erakusten dute-
na hobeto erakusten dute eta kalita-
te gehiagokoa da. Orain, taldeak,
maila berdinean, lehen baino hobe-
ak dira.
I.O.: Nik ere osasuntsu dagoela
uste dut. Klubaren erritmo berean
joan da hazten emakumezkoen ha-
rrobia. Nesken taldeen aldeko apus-
tua egin zen klubean eta urtetik ur-
tera emakumezkoen talde gehiago
dago. 
Zer moduzko maila dago zuen li-

gan?

I.O.: Hiru multzo daudela esango
nuke nik. Gu erdiko multzoan geun-
deke. Gure gainetik hiru-lau talde
daude, jende beteranoagoarekin.
Gero beste multzo bat dago, gure az-

pitik dagoena, jende gazteagoa da-
goelako. Gure multzoan denetik
dago baina gu, gure gaineko multzo
horretatik gero eta gertuago gaude.
K.J.: Goiko hiru-lau talde horiek goi
mailan jokatu izan duten jokalariez
osatuta daude. Duten kalitateare-
kin, ia oinez jokatu dezakete eta tal-
de askori egurra eman. 
Azken partidan zer hobetu bada-

goela ikusi zela esan duzue. Zer

da findu behar den hori? 

K.J.: Erasotik defentsarako bide
hori egitea asko kostatzen zaigu. Ez
gara konturatzen segundo batean
aurkariak egin dezakeen mina han-
dia dela eta hor, saskiratzea onar-
tzea jartzen dugula jokoan. Gero, le-
hengo urtean baino aukera gehiago
behar ditugu saskiratzea lortzeko.
I.O.: Emakumezkoen saskibaloi
partidak puntu gutxikoak izan ohi
dira eta zerbait baldin badute goran
dabiltzan taldeek, kontraeraso eta
jaurtiketa libreak sartzen dituztela
da. Guk ez daukagu hori. Saskiratze

bat egiteko hiru edo lau aldiz bota
behar dugu. Horrek suposatzen du
besteek baino gehiago bota behar
izatea. 

Mentalki aldatu behar dugun bes-
te gauza bat ere bada. Oso eroso jo-
katzen dugu gure mailako aurkarien
aurka eta hori pasa den urtean
emandako aurrerapausoetariko bat
da. 

Baina beste aurkari batzuen aur-
ka, izenarengatik bakarrik partida
galduta daukagu. Ez dugu sinesten
gai garenik irabazteko. Gu baino ho-
beak izango dira, baina gehiago bo-
rrokatzeko aukera daukagu. Nik
uste dut, psikologikoki, gure maila
izan beharko lukeen horretara ez
garela iritsi oraindik. 
Zein indargune ikusten dizkiozue

taldeari.

I.O.: Ez dakit jokalari kopurua han-
ditu delako edo beraiek nolabaiteko
presioa nabaritu dutelako den, au-
rreko urteetan jokatzea errazagoa
zelako, baina denboraldi-aurrean
jendea tentsio gehiagorekin egon
da eta hori nabaritu da entrenamen-
duetan. 

Gero, garrantzia handia du egoki-
tze prozesuak. Urtero jende berria

Kepa Jauregik eta Iker Otañok zaleei dei egin diete etxeko partidak ikustera joateko. IGOR AGIRRE

hasten da taldean, eta hori ere bide
onetik doa.
K.J.: Denboraldi-aurrea gogorra
izan da baina oso ondo erantzun
dute jokalariek. Gure orain arteko
planteamendua guztiz aldatu dugu.
Lehen oso sistematizatuta jokatzen
genuen eta uste dut, guk ere, mu-
rriztu egiten genituela jokalarien
gaitasunak. Aurten horrekin denare-
kin haustea erabaki dugu eta joka-
tzeko era aldatu dugu. Dibertigarria-
goa izan daitekeen zerbaiten alde
egin dugu apustu. Horrek lan gehia-
go egitea suposatzen zuen eta egia
esan, oso ondo erantzun dute. Orain
hasi dira jokalariak egoera horretaz
disfrutatzen.
Aurreko denboraldia zein zapore-

rekin amaitu zenuten?

I.O.: Emaitzei begira ondo, aurreko
urteko denboraldia baino hobea
egin genuen eta. Orain dela hiru
urte, igoera fasean sartu ginen eta
fase horretan zortzi taldetatik zazpi-
garren amaitu genuen. Pasa den ur-
tean, igoera faserako sailkatu eta
bosgarren bukatu genuen. Sentsa-
zio aldetik berdintsuak izan ziren
biak, gehiago egitea zegoela uste
genuen. Emaitza aldetik hobea izan
zen aurreko denboraldia, gure mai-
lako taldeen aurka lehiatu eta iraba-
zi egin genuelako. Baina lehen esan
bezala, gu baino gehiago diren tal-
deren bati sustoren bat ematea fal-
ta zaigu, sinestea partidaren batean
irabazi egingo diegula.
K.J.: Niretzat ere sentsazioa bete-

gabea da. Askotan iruditzen zaigu,
entrenatzaileek gehiago sinesten
dugula jokalariek beraiek baino. Eta
hau entrenatzaile batekin baino
gehiagorekin hitz egin dugu, eta tal-
de guztietan gertatzen den zerbait
da. Taldeak oso potente hasten dira,
oso maila politera iristen dira, eta
gero, momentu batean, bat-batean
inertzia galtzen dute. Guri bi urtetan
pasa zaigu. Ez dut uste talde tolosa-
rra garelako denik, baina Egube-
rriak eta Inauteriak arteko tarte ho-
rretan taldearen nortasuna galtzen
dugu. Nik uste gehiago dela, azter-
keta garaia iristen dela eta hor ba-
koitzaren lehentasunak erabat al-
datzen direla. 
Non izatea espero duzue azken jar-

dunaldian?

I.O: Emaitzez hitz egiten hasi aurre-
tik, taldeak disfrutatzea eta joka-
tzen duenean ondo pasatzea lor-
tzen bada, emaitzetan ikusiko dela
uste dut. Hori lortzen bada, hasiera
batean, goiko fasean sartzea da as-
moa. Lehengo urtean, final four ba-
tean sartzeko aukera zegoela irudi-
tu zitzaigun, ez dut uste hori buruan
eduki behar dugunik, baina bai sine-
tsi behar dugula lehiakorragoak
izan gaitezkeela. 

K.J.: Taldearen aldetik, gustatuko
litzaidake taldeak saskibaloiak
eman dezakeen guztia aprobetxa-
tzea eta saskibaloiaz disfrutatzea.
Klub mailan, emakumezkoen
proiektua oinarrituta geratzea nahi-
ko nuke.

Kirolak

Bigarrena ere iritsi da!

Beheko kantxan jolastu behar izan genuen orain-
go honetan. Atlético San Sebastian aurkari, par-

tidu erraza izango ez zenaren seinale. Baina, guk
ere hasiera-hasieratik erakutsi genien borrokatu
egin beharko luketela donostiarrek garaipena etxera eramateko.

Azpimarratzekoa, jolasteko gogo eta intentsitatea. Eta nola ez, denok
disfrutatu izana.

Baina garaipenarekin ez zen dena bukatu: denboraldiko lehen afaria
zetorren ondoren. Hala ere, Lizardi behar dugu afari ofiziala egiteko. Be-
raz, badakizue ze esan nahi duen horrek ;)

MARTA MENDINUETA

TAKE 
ARALAR KIROLAK

Irudia Tolosa

Irristakak lau domina lortu ditu Gipuzkoakoan
Azken urte hauetan ohikoa den bezala, Donostiako
15 kilometroko klasikarekin batera, Gipuzkoako Pati-
naje Txapelketa jokatzen da. Irristaka taldearentzat
oso arrakastatsua izan zen, lau domina lortu baitituz-
te. Parte hartzaileen hitzetan: «Ez da lasterketa erra-
za izan, gauean egindako euriarengatik errepidea

egoera arriskutsuan baitzegoen». Hala eta guztiz ere,
400 bat patinatzailek hartu zuten parte. Senior mai-
lan, Imanol Imazentzat izan zen lehen postua. Master
30 mailan, Josu Aldatz bigarren sailkatu zen eta Aritz
Marinentzat hirugarren postua. Master 40 mailan, al-
diz, Unai Perea izan zen lehena. ATARIA

E. MAIZ HERNIALDE

Tolosako Alpino Uzturre elkarteak
XV. Rollerski Igoera Hernialdera an-
tolatu du larunbaterako. Lasterketa
rolleski ligarako puntuagarria izan-
go da, eta egutegiko azken aurreko
proba da.

Irteera, lehenik eta behin, Skating
estiloan parte hartuko dutenek
izango dute 16:00etan, Tolosako
Belate pasealekuan. Bestetik,
16:05ean aterako dira Hernialdeko
Bentatik, Klasiko estiloan egin be-
har dutenak. Eta azkenak,
16:10ean abiatuko dira, Hernialde
eta Anoeta arteko errepidean dago-

en bidegurutzetik. Kasu honetan,
Klasiko estiloan igoko diren infanti-
lak izango dira. Helmuga, berriz,
Hernialdeko plazan izango dute guz-
tiek. Tolosako Belatetik abiatuta, lau
kilometroko bidea egin beharko
dute parte hartzaileek.

Informazio gehiago eskuratzeko,

Larunbatean, XV. Rolleski
Igoera Hernialdera 
Tolosako Alpino
Uzturre elkarteak
antolatu du, eta 
izena eman daiteke

edota izena emateko uzturre@hot-
mail.es helbide elektronikora idatzi
daiteke, edo 685 776 504 telefono
zenbakira deitu beharko da, arra-
tsaldez. Egunean bertan, 15:30etik
aurrera Belate auzoan izena eman
ahal izango da, baina hobe da aldez
aurretik ematea. 

XV. Roleski Igoera Hernialdera iragartzen duen kartela. ATARIA



GAUR

Ibarra

Egunekoa: 
Olarreaga, I. Korreo kalea, 2.
Telefonoa: 943 67 01 28.
Gauekoa:
Etxebeste, J.M. Gernikako
arbola, 3. Tel: 943 65 10 40.

Euskarari 

Tolosaldeko
gizarte 
eragileak

12:30. On ein! Tiramisu.
13:30. Gaurkoan Tolosaldetik.
17:30. Gaurkoan Tolosaldetik.
21:30. Gaurkoan Tolosaldetik.
22:00. Hurbilean. Alex Txikon.
22:30. Muga barik. Japonia.
23:30. Gaurkoan Tolosaldetik

N. ROLDAN DE ARANGUIZ TOLOSA

Tolosaldea Garatzeneko Enpresa
sailak antolatuta, Enpresa Digitala-
rekin batera, Tolosaldeko zazpiga-
rren IKT astea martxan da. 

Guztira, urriaren 26tik hasi eta
30a bitartean 13 ikastaro praktiko
jarriko dira herritarren eskura eta
helburua informazio eta komunika-
zio teknologiek duten garrantzia az-
pimarratzea eta horien erabilpena
sustatzea da. Ikastaro guztiak doa-
koak dira baina aldez aurretik izena
eman beharra dago. Horretarako bi-
deak ondorengoak dira:
lehiberri@lehiberri.eus helbide
elektronikoa, 943 654501 telefono
zenbakia edota www.euskadinno-
va.net webgunea.

Manex Arrietak, Tolosaldea Gara-
tzeneko Enpresa saileko kideak
azaldu bezala ikastaro hauetan
«pauta batzuk eskainiko dira, mini-
dosiak» gai zehatzen inguruan. Hau
da, gai baten inguruan «ahalik eta
herraminta gehien mahai gainean
jarriko dira». Honela, parte hartzaile
bakoitza ordenagailu aurrean jarri
eta «kurtsoa praktiko eta dinami-
koa» izatea ahalbidetuko da. Jorra-
tuko diren gaiei dagokionez anitzak
direla esan beharra dago, izan ere,
guztira 13 ikastaro eskainiko ditu
Tolosaldea Garatzenek. Eta esate-
rako, aurtengoak bideratuta egongo
dira produktibitate pertsonala ho-
betzera, enpresetan segurtasun in-
formatikoa hobetzera edota sarean
lehiakideen aurrean presentzia
handiagoa lortzera. 

Ikastaroen emale lanetan Mon-
dragon Unibertsateko irakasleak
ariko dira, Informazio eta Komuni-
kazio Teknologia Astearen zazpiga-
rren edizio honetan. Aurreko zazpi
edizioek bermea ematen diote IKT
asteari eta Manex Arrietak aitortu
bezala aurreko urtetako jende ko-
purua erakartzea euren heburuetan
kokatzen da: «200 pertsona ingu-
ruk parte hartu zuten aurreko urte-
an».

IKTetan trebatzeko
aukera, astebetez

Tolosaldea Garatzenek
urriaren 26tik 30era 
IKT astea antolatu du,
zazpigarrenez   

09:00-11:00: Pasahitza

eguneko albisteak, errezeta, To-
losaldea Garatzen, ekokultura,
lehiaketa eta Antton Telleriaren
eskutik eguneko abestia.
11:00-12:00. Eutsi goiari

Kirol albisteak.
12:00-13:00. Entzuteko jaioak

musika saioa.
16:00-18:00. Zebrabidea.
18:00-20:00. Goizeko saioak 
utzitako onena.
20:00. Gipuzkoako Bertso

Txapelketari buruzko saioa.

DEIALDIAK
AMASA-VILLABONA. Paula Ka-
sares soziolinguista eta Nafa-
rroako Unibertsitateko irakasle-
aren hitzaldia. Kasares aditua
da gurasoei hizkuntzen inguru-
ko formazioa ematen. Guarko
hitzaldia euskaraz dakiten gu-
rasoei zuzendurik dago: Zuek
duzue giltza. 17:30ean, Gurea
antzokian. 
IKAZTEGIETA. Herrigintza elkar-
teak Errioxarako bidaia antola-
tu du Pierola upategira, hilaren
31rako. Bazkaria 40 euro or-
daindu beharko da. Izena ema-
teko azken eguna, urriak 25
izango da. 
TOLOSA. TTIPen inguruko hi-
tzaldia eskainiko du Joseba
Permachek, Sortuk antolatuta.
19:00etan, Herri Biltokian izan-
go da.
TOLOSA. Miel Mari Elosegiren
hitzaldia, Egur hila, baso bizia.
Bera biologoa da eta Nafarroan
basozain lanetan aritzen da.
Zer gertatzen da baso batean
baso-lanik egiten ez denean,
bezalako galderei erantzuna
emango die. 20:00etan Bidaia-
rien Txokoan, Errota Haur Libu-
rutegian. 

GAUR

Goizean zerua oso ho-
deitsu agertuko da. Ateri eutsiko
dio. Eguerditik aurrera ostarte
batzuk zabalduko zaizkigu. Egu-
na bukatzerako ostarte nahiko
zabalak izango ditugu. Berriz
ere ipar-ekialdeko haizea joko
du eta tenperaturak ez dira erre-
kuperatuko gaurkoan. 15 gra-
duak nekez gaindituko ditugu.

BIHAR 

Giro eguzkitsua geratu-
ko zaigu, baliteke ho-
deiren bat edo beste aurkitzea.
Orokorrean ezer askorik ez da
izango. Eguerditik aurrera garbi-
tu eta benetan egun eguzkitsua
etorriko zaigu. Goiza izango da,
egunez tenperatura errekupera-
tuko da, 17-18 gradu. 

IKER IBARLUZEA

IKT astean eskainiko diren tailerrak doakoak dira. ATARIA

Urte askoan, Garazi!
Garazi Zabala Martinez (Tolosa)
Gaur 10 urte. Zorionak eta ondo
pasa familia guztiaren partetik.

LEHIBERRI. 09:00-13:00

Enpresei zuzendutako 
doako tailerrak. 
Urriak 26, astelehena. Segurta-
sun informatikoa enpresan: horni-
tzailea ondo aukeratzea. 
Urriak 27, asteartea. Produktibita-
te pertsonaleko tailerra (GTO: Ge-
tting things done).
Urriak 28, asteazkena. Informati-
zatu zure negozioa doako
tresnekin. 
Urriak 29, osteguna. Tokiko SEOa:
lortu zure bezeroek zure enpresa
aurkitzea.
Urriak 30, ostirala. Zure lehiakide-
en zaintza eta zure merkatuak eza-
gutzea. 

KZ GUNEA. 14:00-16:00

Merkatariei zuzendutako 
doako tailerrak. 

IKT astea

Urriak 26, astelehena. Learn by
doing: Inplantalariak. 
Urriak 27 eta 28, asteartea eta

asteazkena. Learn by doing: Inter-
neteko hornitzaile bat aukeratzeko
20 gako.
Urriak 29, osteguna. Learn by
doing: Bezeroaren arreta on line.
Urriak 30, ostirala. Learn by
doing: Publizitate kartelak.

KZ GUNEA. 18:00-20:00

Publiko orokorrari  
zuzendutako doako tailerrak. 
Urriak 26, astelehena. Ekitaldien
sustapena. 
Urriak 27, asteartea. Probetsua
atera zure telefono mugikorrari.
Urriak 28, asteazkena. Streaming-
a: Internet-en edukia zabaldu eta
partekatzeko aukera.
Urriak 29, osteguna. Oinarrizko
segurtasun informatikoa etxean.

Ikastaroak, hiru multzotan

Hiru multzo ezberdinetan sailkatu
dituzte aipatu ikastaroak; enpresa
munduari zuzendutakoak, merkata-
riei zuzendutakoak eta publiko oro-
korrari zuzendutakoak. 

Enpresa munduak jasoko dituen
bost ikastaroak goizez eskainiko
dira Lehiberri zentroan, 09:00-
13:00 bitartean, eta bertara joateko
autobus zerbitzua ere egongo da
gainera.  

Merkatariei zuzendutakoak, eu-
rei egokitutako ordutegi berezian
eskainiko dira, hau da, 14:00-16:00
bitartean, dendek euren ateak itxita
dituztenean. Eurei bideratutako tai-
lerrak Tolosako Kz Gunean izango
dira, hau da, Pablo Gorosabel kale-
ko 34. zenbakiak. 

Eta toki berdina erabiliko da, pu-
bliko orokorrari bideratutako ikasta-
roak eskaintzeko. Hauen ordutegia
18:00-20:00 bitartean luzatuko da. 


